
NAN KA KE OU TE RATE LI: ATIK OPINYON GOUVENE HOCHUL NAN TIMES
UNION: POUKISA M AP SIPOTE ED MEDIKAL POU MOURI

Jodi a, Times Union pibliye yon atik opinyon pa Gouvené Kathy Hochul ki montre sip0 li
pou ed medikal pou mouri. Ou kapab we teks atik opinyon an sou entenet epi li disponib
anba a:

Sa gen de syék edmi, fondaté peyi nou yo te etabli vizyon yon peyi ki baze sou yon
gouvénman limite ak dwa endividyel laj ki ansanm pwoteje dwa lapawol, dwa
adorasyon, dwa vi prive ak dwa otonomi fizik. Avek fyéte, Nouyok gen lontan depi | ap
dirije batay pou defann dwa moun yo, soti nan dwa sivil rive nan dwa travay, dwa
LGBTQ, dwa fanm ak dwa repwodiktif. Daapre vre lespri peyi sa a, gouvénman an gen
responsablite pou pwoteje, pa entefere, ak desizyon pésonel yon moun.

Se nan kontéks sa a mwen te konsidere Lwa sou Ed Medikal pou Mouri a, yon pwojé
Ilwa pou pémét moun ki malad grav epi ki gen mwens ke sis mwa pou yo viv gen dwa
pou jwenn éd medikal pou akselere inevitab la.

Pandan pakou sa a, mwen te koute Nouyoké ki nan mitan doule ak soufrans. Mwen te
tande pale de pitit yo, k ap gade yon paran ap andire yon dekadans dousman epi
devastate. Mwen te tande istwa yon paran oswa yon mari oswa yon madanm k ap
plede pou yo mete yon fen nan soufrans lan epi kijan li te difisil pou reponn: "Nou pa
kapab nan Nouyok."

Sa te tris anpil, epi li te frape lakay mwen tou. Mwen te wé pwop manman m mouri ak
ALS. Mwen te gade maladi mechan sa a k ap detwi fanm vanyan ki te elve m nan,
pandan | t ap volé kapasite | pou | mache, pou | manje, pou | pale, epi finalman, kapasite
[ pou | viv Mwen two familye ak doulé pou wé yon moun ou renmen ap soufri epi w santi
W san pouvwa pou m sispann sa.

An menm tan, gen moun ki soti nan plizye relijyon ki kwe ke diminye lavi yon moun
volontéman vyole karakté sentete lavi a. Mwen konprann epi mwen respekte opinyon sa
yo. Men, pandan m ap pale ak moun ki soufri anba doule, mwen vin we sa kom yon
kesyon chwa endividyel ki pa neseséman pou diminye lavi, men pito pou diminye
lanmo. Epi mwen pa kwe ke nan chak ka kondane yon moun nan doule ak soufrans
atros prezéve diyite ak sentete lavi a.

Mwen te reflechi sou sa pandan yon mes fineray katolik pou yon zanmi fanmi kote pret
la te pale de akeyi lakay nan lavi etenel la. Yo te anseye m ke Bondye gen mizérikod ak
konpasyon, e nou menm tou nou dwe gen mizérikod. Sa gen ladan | pemet yon opsyon
mizérikod pou moun k ap fé fas ak sa ki inimajinab epi k ap cheche rekonfo nan dénye
mwa yo nan lavi sa a.

Apre m fin byen reflechi, mwen deside sipote legalize ed medikal pou mouri nan
sikonstans byen espesifik epi avek pwoteksyon enpotan ki enkli nan lalwa a pou asire
ke yo pa mal itilize | oswa aplike | toupatou.

Pwojé lwa Lejislati a te vote a te deja pémet dokté endividyel ak etablisman sante Ki
afilye ak relijyon pou refize ofri €éd medikal pou mouri. Nan opinyon mwen, pwoteksyon
sa yo te esansyel men yo pa t sifi. Mwen te pwopoze plis mezi ki pwoteje tou manm
fanmi yo, moun k ap bay swen yo ak dokte yo, epi mwen kontan ke moun ki te patwone
pwojé lwa a ak lidé lejislatif yo te dako pou mete yo nan pwojé lwa mwen pral siyen
finalman yon fwa Lejislati a retounen Albany epi apwouve langaj amande a.

Mezi sa yo adrese enkyetid kek moun ki pe ke popilasyon vilnerab yo, tankou moun ki
andikape oswa granmoun aje yo, pral sibi presyon pou yo pran yon desizyon yo pa ta
pran poukont yo. Kounye a, yo pral bezwen yon konfimasyon nan men yon dokte Ki
montre moun nan vréman gen mwens pase sis mwa pou | viv, epi nan men yon sikolog
oswa yon sikyat ki montre pasyan an kapab pran desizyon an epi li pa anba presyon.

Pral gen yon peryod datant senk jou obligatwa pou bay pasyan an chans pou chanje
lide, epi yon demann alekri ak yon demann oral anrejistre pou konfime libete chwa li, epi
nenpot moun ki ta ka benefisye finansyeman pa kalifye pou sévi kom temwen oswa
entepret.

Sant pou pasyan ekstén ki asosye ak lopital relijye yo ka chwazi pou yo pa ofri ed
medikal pou mouri, epi dat efektif pwoje lwa a te pwolonje pou asire tan pou regleman
ak fomasyon.

Finalman, sa a se yon dwa sélman pou Nouyoke yo.

Sa yo se pwoteksyon fondamantal pou asire ke moun vilnerab yo pa sibi presyon, yo pa
twonpe yo, oswa yo pa kite yo san altenativ.

Lwa sou Ed Medikal pou Mouri a pral bay Nouyoke ki malad téminal yo dwa pou yo
pase dénye jou yo, pa anba limye lopital ki frét, men ak reyon soléy k ap antre nan fenét
chanm yo. Dwa pou yo pase dénye jou yo san yo pa tande bri machin lopital yo k ap fe
eko, men pito bri ri pitit pitit yo k ap rezone nan chanm ki akote a. Dwa pou yo di fanmi
yo ke yo renmen yo epi pou yo kapab tande bel pawol sa yo an retou.

Mwen rekonesan anve defanse yo, fanmi yo ak sipoté lejislatif yo, espesyalman moun ki
te prezante pwoje lwa a, Senaté Brad Hoylman-Sigal, ak Manm Asanble Amy Paulin, ki
te travay di pou fé sa rive yon fason byen reflechi ak responsab. Epi mwen espere



moun ki desi pa rezilta sa a konnen se te yon desizyon difisil pou mwen pesonélman. Li
pa te fet alalejé. Li te gide pa yon kwayans sense ak pwofon ke gouvénman an dwe
respekte dwa ak volonte pép li sévi a. Mwen espere ke moun ki kont lwa sa a va rive
gade ak konpasyon moun ki ka fé yon chwa yo menm yo pa t ap janm fe pou tét yo Epi,
nan fon ké nou, éske se pa sa menm libete ak dwa pou moun chwazi a vle di, jan jén
nasyon nou an te pwomeéet péep li a sa depi 250 an?

Kathy Hochul se 57em Gouvéné Nouyok.

